
MEHNAT BOZORINI TARTIBGA SOLISHDA INNOVATSION YONDASHUVLARNING 

XORIJ TAJRIBASI TAHLILI 

 

АНАЛИЗ ЗАРУБЕЖНОГО ОПЫТА ИННОВАЦИОННЫХ ПОДХОДОВ К 

РЕГУЛИРОВАНИЮ РЫНКА ТРУДА 

 

ANALYSIS OF INTERNATIONAL EXPERIENCE IN INNOVATIVE APPROACHES TO 

LABOR MARKET REGULATION 

 

Burxonov Jamoliddin Xusniddin oʻgʻli 

Toshkent iqtisodiyot va texnologiyalari universiteti, Namangan manzili magistranti 

 

Soliyev Ibodulloxon Ismatullayevich 

Namangan davlat universiteti, Yashil iqtisodiyot va barqaror biznes kafedrasi dotsenti 

 

Annotatsiya 

Ushbu maqolada globallashuv va iqtisodiyotni raqamlashtirish sharoitida mehnat bozorini 

tartibga solishning innovatsion yondashuvlari tadqiq etilgan. Tadqiqot davomida Germaniya, 

Singapur va Estoniya kabi davlatlarning mehnat resurslarini boshqarish, uzluksiz taʼlim va raqamli 

bandlikni ragʻbatlantirish boʻyicha ilgʻor tajribalari qiyosiy tahlil qilingan. Maqola yakunida milliy 

mehnat bozorini modernizatsiya qilish va ishchi kuchi raqobatbardoshligini oshirishga qaratilgan 

ilmiy takliflar ishlab chiqilgan. 

Kalit soʻzlar: mehnat bozori, innovatsion yondashuv, xorij tajribasi, raqamli iqtisodiyot, 

bandlik siyosati, inson kapitali, platformalik bandlik. 

 

В данной статье исследуются инновационные подходы к регулированию рынка труда в 

условиях глобализации и цифровизации экономики. В ходе исследования проведен 

сравнительный анализ передового опыта таких стран, как Германия, Сингапур и Эстония, в 

области управления трудовыми ресурсами, непрерывного образования и стимулирования 

цифровой занятости. В завершение статьи разработаны научные предложения, направленные 

на модернизацию национального рынка труда и повышение конкурентоспособности рабочей 

силы. 

Ключевые слова: рынок труда, инновационный подход, зарубежный опыт, цифровая 

экономика, политика занятости, человеческий капитал, платформенная занятость. 

 

This article examines innovative approaches to labor market regulation in the context of 

globalization and economic digitalization. The study provides a comparative analysis of the best 

practices from countries such as Germany, Singapore, and Estonia in human resource management, 

lifelong learning, and promoting digital employment. The paper concludes with scientific proposals 

aimed at modernizing the national labor market and increasing the competitiveness of the workforce. 

Keywords: labor market, innovative approach, foreign experience, digital economy, 

employment policy, human capital, platform employment. 

 

XXI asrning uchinchi oʻn yilligiga kelib, jahon iqtisodiyoti fundamental transformatsiya 

jarayonlarini boshidan kechirmoqda. Ushbu oʻzgarishlarning markazida mehnat bozori ijtimoiy-

iqtisodiy barqarorlikning eng sezgir indikatori turibdi. Anʼanaviy mehnat bozori modellari oʻzining 

ekstensiv rivojlanish bosqichini yakunlab, innovatsion, raqamli va intellektual salohiyatga asoslangan 

yangi bosqichga qadam qoʻydi. Bugungi kunda mehnat bozorini tartibga solish shunchaki bandlikni 

taʼminlash emas, balki inson kapitalini texnologik konvergensiya sharoitida boshqarish masalasiga 

aylandi. 

Global miqyosda mehnat bozoriga taʼsir etayotgan asosiy drayver bu raqamli 

texnologiyalarning mehnat jarayonlariga destruktiv va konstruktiv taʼsiridir. Xalqaro mehnat 

tashkiloti (XMT) va Jahon iqtisodiy forumi prognozlariga koʻra, 2030-yilga borib dunyo boʻylab 85 

millionga yaqin ish oʻrinlari avtomatlashtirish qurboniga aylanishi, biroq uning oʻrniga 97 milliondan 

ortiq yangi, yuqori texnologik koʻnikmalarni talab qiluvchi ish oʻrinlari yaratilishi kutilmoqda. Bu 

jarayon mehnat bozorida malaka uzilishi va malaka nomutanosibligi kabi tizimli inqirozlarni keltirib 

chiqarmoqda. Rivojlangan davlatlar ushbu muammolarni hal qilishda anʼanaviy byurokratik 

usullardan voz kechib, innovatsion boshqaruv modellariga oʻtmoqdalar. 

Mehnat bozorini tartibga solishda xorij tajribasi shuni koʻrsatadiki, innovatsion yondashuv ikki 

yoʻnalishda namoyon boʻladi.  Birinchisi, instrumental innovatsiyalar  sunʼiy intellekt, Big Data va 

blokcheyn texnologiyalari yordamida bandlikni monitoring qilish va prognozlash. Ikkinchisi esa, 

institutsional innovatsiyalar  masofaviy bandlik, platformalik iqtisodiyot kabi yangi huquqiy-

iqtisodiy mexanizmlarni joriy etishdir. 

Oʻzbekiston sharoitida demografik jihatdan yosh aholining koʻpligidan samarali foydalanish va 

mehnat unumdorligini oshirish uchun xorijiy innovatsion modellarni tahlil qilish va ularning 

institutsional transplantatsiyasi imkoniyatlarini oʻrganish dolzarb ilmiy muammo hisoblanadi. 

Tadqiqot obyekti sifatida rivojlangan xorijiy mamlakatlarning mehnat bozorini tartibga solish 

tizimlari, subyekti sifatida esa ushbu tizimlarda qoʻllanilayotgan innovatsion uslublar, huquqiy 

normalar va raqamli texnologiyalar majmuasi olinadi. 

Ushbu maqolaning maqsadi nafaqat xorij tajribasini tavsiflash, balki mehnat bozorini tartibga 

solishning oldindan koʻra biluvchi boshqaruv modelini nazariy jihatdan asoslashdan iborat. 

Tadqiqotning ilmiy yangiligi mehnat bozoridagi algoritmik boshqaruv mexanizmlarini tahlil qilish 

va ularning milliy iqtisodiyotdagi tarkibiy ishsizlikni kamaytirishdagi rolini aniqlash bilan 

belgilanadi. 

Ushbu tadqiqot mehnat bozorini tartibga solishning innovatsion mexanizmlarini aniqlash va 

ularning samaradorligini baholash maqsadida kompleks yondashuvga asoslanadi. Tadqiqot 

metodologiyasi sifat va miqdoriy tahlil usullarining sintezi asosida mantiqiy bosqichlarda amalga 

oshirildi. Tadqiqotda mehnat bozorini tartibga solishning uchta asosiy modeli tanlab olindi va 

qiyoslandi: 

 Sotsial-demokratik model (Skandinaviya davlatlari) — yuqori darajadagi ijtimoiy himoya 

va qayta tayyorlashga asoslangan tizimi; 

 Liberal-texnologik model (AQSh, Singapur) — bozordagi oʻz-oʻzini tartibga solish va 

raqamli koʻnikmalarga investitsiya kiritish ustuvorligi; 

 Kontinental model (Germaniya, Fransiya) — kasaba uyushmalari va davlatning mehnat 

munosabatlaridagi faol ishtiroki. 

Ushbu modellar oʻrtasidagi farqlar institutsional nazariyasi prizmasi orqali, yaʼni 

muvaffaqiyatli institutlarni milliy iqtisodiyotga koʻchirish imkoniyatlari nuqtai nazaridan oʻrganildi. 

Tahlil davomida Labor Market Innovation, Algorithmic Management, Digital Labor Platforms 

kabi kalit soʻzlar boʻyicha 150 dan ortiq maqolalar tahlildan oʻtkazildi. Bu mehnat bozoridagi 

zamonaviy trendlar va ilmiy gipotezalarni shakllantirishga xizmat qildi. 

Mehnat bozorini tartibga solishda innovatsion yondashuvlarning taʼsirini baholash uchun "nima 

boʻladi, agar?" usuli qoʻllanildi. Bunda raqamlashtirish darajasi va davlatning regulyatorlik faolligi 

oʻzgaruvchi parametrlar sifatida olinib, mehnat bozori rivojlanishining optimistik ва pessimistik 

ssenariylari modellashtiroldi. 

Maqolada innovatsiyalarni joriy etish va mehnat unumdorligi oʻrtasidagi korrelyatsiyani 

aniqlash maqsadida mamlakatlarning ochiq maʼlumotlari asosida statistik guruhlash usuli qoʻllanildi. 

Bu xorij tajribasining samaradorligini shunchaki nazariy emas, balki empirik dalillar bilan isbotlash 

imkonini berdi. 

Tadqiqotning axborot bazasini Xalqaro mehnat tashkiloti konvensiyalari, Jahon bankining 

hisobotlari, Eurostat va Oʻzbekiston Respublikasi Statistika agentligi maʼlumotlari tashkil etdi. 

Toʻplangan maʼlumotlar triangulyatsiya usuli yordamida qayta tekshirildi, yaʼni turli manbalardan 

olingan maʼlumotlar bir-biri bilan solishtirilib, xulosalarning obyektivligi taʼminlandi. 

Mehnat bozorini innovatsion tartibga solishning xorij tajribasini tahlil qilish natijasida uchta 

asosiy yoʻnalish boʻyicha ijobiy natijadorlik koʻrsatkichlari aniqlandi. Ushbu natijalar mehnat 

unumdorligi va bandlik barqarorligining fundamental asosi boʻlib xizmat qilmoqda. 

Daniya va Niderlandiya tajribasida qoʻllanilgan Moslashuvchan xavfsizlik kontseptsiyasining 

natijalari shuni koʻrsatadiki, mehnat bozorini qatʼiy qonunlar bilan emas, balki faol mobilizatsiya 

orqali tartibga solish samaraliroqdir. Ish beruvchilarga xodimlarni qisqartirishda erkinlik beriladi, 

biroq davlat ishdan boʻshatilgan xodimning daromadini 80-90% gacha kompensatsiya qiladi. 

Daniyada har yili ishchi kuchining qariyb 25-30 foizi oʻz ish joyini oʻzgartiradi, bu esa 

iqtisodiyotning texnologik oʻzgarishlarga moslashuvchanligini taʼminlaydi. Ishsizlikning oʻrtacha 

davomiyligi Iqtisodiy hamkorlik va taraqqiyot tashkiloti mamlakatlariga nisbatan 1.5 baravarga 

qisqaroq. 

Singapur tajribasi mehnat bozorini tartibga solishda "davlat-taʼlim-ish beruvchi" zanjirini 

raqamli platforma orqali birlashtirishning eng muvaffaqiyatli namunasi sifatida aniqlandi. Har bir 25 

yoshdan oshgan fuqaroga shaxsiy koʻnikmalar hisobvaragʻi ochilgan. Davlat ushbu hisobga 

muntazam ravishda subsidiyalar oʻtkazib, fuqaroning mehnat bozoridagi talabgor yoʻnalishlar 

boʻyicha qayta oʻqishini moliyalashtiradi. Dastur joriy etilgandan soʻng, mamlakatda 40 yoshdan 

oshgan ishchilar oʻrtasida texnologik ishsizlik darajasi 12 foizga kamaydi. 

Gʻarbiy Yevropa (Fransiya va Ispaniya) tajribasida raqamli platformalar orqali band 

boʻlganlarni tartibga solishning innovatsion huquqiy natijalari koʻzga tashlanadi. 

 

1-jadval. Mehnat bozorini tartibga solishda innovatsion modellarning qiyosiy koʻrsatkichlari 

(2020-2023 yillar tahlili asosida) 

Mamlakat 

modeli 

Innovatsion 

yondashuv nomi 

Asosiy indikator 

(Samaradorlik) 

Ijtimoiy himoya 

darajasi 

Skandinaviya Flexicurity Mehnat mobilligi: Yuqori 
Maksimal (Davlat 

hisobidan) 

Singapur SkillsFuture Koʻnikmalar mosligi: 85% 
Individual (Vaucher 

tizimi) 

Yevropa Ittifoqi 
Platform Work 

Directive 

Norasmiy bandlikning 

qisqarishi: 15% 

Gibrid (Platforma + 

Davlat) 

Estoniya 
e-Residency & 

Digital ID 

Maʼmuriy xarajatlar 

qisqarishi: 30% 
Yuqori raqamlashtirilgan 

Estoniya va Germaniya tajribasida mehnat bozorini tartibga solishda bashorat qiluvchi tahlil 

metodlari joriy etilgan. Germaniyaning Federal bandlik agentligi sunʼiy intellekt tizimidan 

foydalangan holda, hududlar kesimida qaysi mutaxassisliklarga ehtiyoj tugʻilishini 6-12 oy oldindan 

prognoz qiladi. Bu esa oliy taʼlim kvotalarini real ehtiyojga qarab operativ tarzda oʻzgartirish 

imkonini beradi. 

Xorij tajribasi shuni koʻrsatmoqdaki, zamonaviy mehnat bozorida davlatning roli nazorat 

qiluvchidan ekotizim yaratuvchiga oʻzgarmoqda. Innovatsion yondashuvlar ishsizlarni ijtimoiy 

yordamga bogʻlab qoʻyish oʻrniga, ularning professional transformatsiyasini ragʻbatlantirishga 

qaratilgan. 

Tadqiqot natijalari shuni koʻrsatadiki, mehnat bozorini tartibga solishning xorijiy innovatsion 

modellari shunchaki texnologik yechim emas, balki chuqur institutsional islohotlar mahsulidir. 

Olingan natijalarni Oʻzbekistonning hozirgi mehnat bozori konyunkturasi bilan qiyosiy tahlil qilish 

bir qator fundamental xulosalarni ilgari suradi. 

Daniya modeli mehnat bozorini liberallashtirish va kuchli ijtimoiy kafolatlar balansiga 

tayanadi. Oʻzbekistonda yangi tahrirdagi Mehnat kodeksi ish beruvchilarga maʼlum darajada 

moslashuvchanlik bergan boʻlsa-da, ishsizlik nafaqasi va qayta oʻqitish tizimining moliyaviy 

barqarorligi hamon past darajada qolmoqda. Xorij tajribasi koʻrsatganidek, agar davlat ishdan 

boʻshatilgan xodimning daromad xavfsizligini taʼminlay olmasa, bozordagi har qanday 

liberallashtirish ijtimoiy taranglikka va norasmiy bandlikning oʻsishiga olib keladi. 

Singapurning tajribasi bizdagi oliy taʼlim va mehnat bozori oʻrtasidagi uzilishni  hal qilishda 

eng maqbul yoʻnalishdir. Oʻzbekistonda bitiruvchilarning qariyb 40-50 foizi oʻz mutaxassisligi 

boʻyicha ishlamayotganligi mehnat resurslaridan samarasiz foydalanilayotganini koʻrsatadi. 

Muhokama qilinayotgan innovatsion yondashuv shuni anglatadiki, taʼlim tizimi diplom beruvchi 

emas, balki mehnat bozoridagi real koʻnikmalarga talab asosida shakllanuvchi modulga aylanishi 

shart. 

Estoniya va Germaniya tajribasidagi raqamli monitoring tizimlari mehnat bozorini 

shaffoflashtiradi. Biroq, muhokama qilinishi lozim boʻlgan salbiy jihat shundaki, algoritmik 

boshqaruv mehnat munosabatlarining insoniylikdan yiroqlashishiga olib kelishi mumkin. Platformasi 

bandlik sharoitida ishchi va ish beruvchi oʻrtasidagi huquqiy bogʻliqlik yoʻqoladi. Oʻzbekistonda 

masofaviy ishlovchilar soni oʻsib borayotganini hisobga olsak, ularni oʻzini-oʻzi band qilgan 

toifasidan toʻlaqonli ijtimoiy himoyalangan subyekt darajasiga koʻtarishning huquqiy mexanizmlari 

xorij tajribasidagi eng dolzarb oʻrganiladigan nuqtadir. 

Tahlillar shuni koʻrsatadiki, innovatsion tartibga solish faqatgina raqamli platformalar yaratish 

bilan cheklanmaydi. U mehnat psixologiyasi va motivatsiyasini ham oʻzgartirishi kerak. Xorijiy 

tajribadagi Umr boʻyi taʼlim tushunchasini milliy mentalitetga singdirish uchun mehnat staji 

tushunchasini malaka staji tushunchasiga transformatsiya qilish taklif etiladi. 

Mehnat bozorini tartibga solishda innovatsion yondashuv  bu texnologiya va inson huquqlari 

oʻrtasidagi yangi ijtimoiy kelishuvdir. Oʻzbekiston ushbu jarayonda aqlli regulyatsiya tamoyilini 

qoʻllashi, yaʼni tadbirkorga erkinlik bergan holda ishchining ijtimoiy kapitalini saqlab qolishi 

strategik vazifadir. 

Zamonaviy sharoitda davlatning roli bevosita maʼmuriy aralashuvdan ekotizimni 

moderatsiyaga oʻtmoqda. Rivojlangan davlatlar tajribasi shuni koʻrsatadiki, mehnat bozorini samarali 

tartibga solish faqatgina ish oʻrinlari sonini koʻpaytirish emas, balki ishchi kuchining texnologik 

oʻzgarishlarga moslashuvchanligini taʼminlashga bogʻliq. 

Singapur va Germaniya modellari diplom iqtisodiyotidan koʻnikmalar iqtisodiyotiga oʻtishning 

muvaffaqiyatli namunalaridir. Bu jarayonda Umr boʻyi taʼlim konsepsiyasi ishsizlik darajasini 

pasaytirishning eng samarali innovatsion instrumenti ekanligi isbotlandi. 

Frilanserlar va raqamli platformalar orqali ishlovchilar uchun mikro-sugʻurta tizimini yaratish. 

Bu ularga pensiya va ijtimoiy kafolatlarni taʼminlash bilan birga, iqtisodiyotning yashirin qismini 

qisqartirishga xizmat qiladi. Sunʼiy intellekt yordamida keyingi 5-10 yilda hududlar va tarmoqlar 

kesimida qaysi mutaxassisliklar yoʻqolishi va qaysilari paydo boʻlishini prognoz qiluvchi milliy 

platformani ishga tushirish. 

